2 Jan
A

nsyin an ékri fanm chouazi a, é pitit li yo, ké mouin rinmin nan la vérité; é pa mouin minm sèl, min tout moun ki konnin la vérité tou;
2 Paské pou tèt la vérité, kap déméré nan nou, é ki va avèk nou pou tout tan.
3 La gras avèk nou, mizérikòd, é la pé, ki soti nan Bondié Papa a, é nan Ségnè a Jézu Kri, Pitit Gason Papa a, nan vérité é amou.

Youn Rinmin Lòt

4 Mouin té réjoui anpil ké mouin té jouinn pitit ou yo ap maché nan la vérité, jan nou té résévoua you kòmandman nan Papa a.

5 E koun‑yé a mouin égzòté ou, Madanm, sé pa kòm mouin té ékri ou you nouvo kòmandman, min sé sa nou té gin dépi nan kòmansman an, pou nou youn rinmin lòt.
6 E sa sé amou, pou nou maché dapré kòmandman Li yo. Sa sé kòmandman an, ké, jan ou té tandé dépi nan kòmansman an, pou ou maché ladan li.

Atansion!

7 Paské anpil tronpè antré nan lé monn, ki pa konfésé ké Jézu Kri té vini nan la chè. Sa sé you tronpè é you anté‑kris.

8 Gadé nan nou minm, ké nou pa pèdi bagay sa yo nou té fè, min pou nou kapab résévoua you rékonpans komplèt.

9 Ninpòt moun ki violé doktrinn Kris la, é pa déméré ladann, pa gin Bondié. Moun ki déméré nan doktrinn Kris la, li gin tou dé Papa a é Pitit Gason an.

10 Si ninpòt moun vini koté ou, é pa pòté doktrinn sa a, pa résévoua li nan lakay ou, ni pa di li, Adié:

11 Paské moun ki di li, Adié, sé you patisipan nan mové zèv li yo.
12 Mouin gin anpil bagay pou ékri ou, ké mouin pa ta ékri avèk papié é lank: min mouin éspéré vini ouè ou, é palé fas‑a‑fas, pou la joua nou kapab plin.

13 Pitit sè ou yo, moun chouazi a, salié ou. Amèn.
